Lentenacht

Boete zakt 't zonnescherm

en stroeit met zien oranje licht
enne glimlach, zacht en werm
terug op ow gezicht

de kiender ze gruijje
de plante ze bluijje
alles wat leaft deut zien best

't hundje dat leet
snapt 't allemoal neet
droemt zich terug in zien nest

zoem, zoem, zoem
'n bij die deut zoem, zoem, zoem,
de bloom din ‘ie zukt

die is al geplukt

'n vleegtuug dat vrugt
aandacht hoeg in de lucht
zien geluid klinkt als pech

propeller din hakt
't geluid dat verzwakt
dan inens is het weg

vroem, vroem, vroem
't giet joarelang vroem, vroem, vroem,
altied zoe gedoan
dan bliefde stoan

boete zakt 't zonnescherm

en stroeit met zien oranje licht
enne glimlach, zacht en werm
terug op ow gezicht

de zon op de roete,
lat alles mar boete
achter 't dubbele glaas

de lakens zien fris
dit is wat 't is
de bloome vers in de vaas



boem, boem, boem

't liedje ging boem, boem, boem,
't waas nog ni kloar

toen brook d'r 'n snoar

boete zakt 't zonnescherm

en stroeit met zien oranje licht
enne glimlach, zacht en werm
terug op ow gezicht

